Pular - Rewbe Windii - Wives Scriptures

Efeesi 5:22-24 Onon kadi, yo sonnaabe, mo kala yo yankinano moodi
mun wano yankinorani non Joomiraado on. 23 Ko fii ko gorko woni
hoore debbo, wano Almasiihu on woniri non hoore moftal ngal, ngal-
le ko bandu makko, ko kanko woni dandoowo ngal. 24 Wano moftal
ngal yankinorani non Almasiihu on, yo mo kala e sonnaabe ben kadi
yankinoran non moodi mun e di fow.

Efeesi 5:31,33 «Ko dun wadi si gorko selay ben mun e yumma mun,
humoo e beyngu mun, onsay kambe dido be wona gooto.» 33 Ko
heddii kon, yo mo kala e mon yidir sonnaajo mun on wa hoore mun,
awa kadi yo sonnaajo on teddin moodi mun.

1 Korenti 7:3-5 Gorko on jonnita beyngu mun ko handi kon, debbo on
kadi wano non e telen-ma moodi mun. 4 Ko fii debbo on jeyaa
bandu mun ndun, kono ko moodibbo on, gorko on kadi wano non, o
jeyaa bandu makko ndun, kono ko beyngu makko jeyi ndu. 5 Wota
on salondir, si hinaa e saa'i nanondiral mon, fii no hebiron saa'i no
tororon Yehowaa. Bawto dun yiitidon, fii wota Ibuliisa foolir on angal
waawugol hoore mun.

1 Korenti 7:34 Haray himo senditii. Wano non, debbo mo resaaka maa
jiwo, ko fii Joomiraado on hittini, fii no o laatora laabudo ka bandu e
ka ruuhu. Debbo resaado on non ko fii haajuuji oo aduna hittini, no o
weltinira moodi makko.

Koloosi 3:18 Rewbe, mo kala e mon, yo yankinano moodi mun, wano
hawrirani Joomiraado on non.

1 Timotee 2:11-15 Awa kadi yo debbo jangu e nder deeyere e
yankinaare timmunde. 12 Mi yamiraali non debbo jannugol, maa
laamagol gorko, kono ko yo o deeyu. 13 Ko fii ko Aadama adaa
tageede, si Hawaa hikki don. 14 Awa kadi wonaa Aadama
daynanoo, kono ko debbo on daynanoo, o bonni yamiroore
Yehowaa nden. 15 Kono fow e mun, debbo dandirte jiidi mun ndin si
o duumike e nder gomdinal ngal e giggol e laabal no haaniri.

Lasli 3:16 O wii debbo: Ma mi tiisnu tampere reedu maa, maa jibingol
maa muus no feewi, kayne maa gilli maa kuccu e gorko maa, kono
ma o halfe.

1 Petruusu 3:1-6 Onon kadi yo rewbe wano non, mo kala e mon yo
yankinano moodi mun. Dun si wobbe e mabbe doftaaki daaluyee
on, be gomdiniray sabu kuude rewbe mabbe ben e baawo kongol, 2



e nder yi'ugol mabbe jikku mon laabudo wondudo e teddungal on. 3
Wota on fotin ko woni e kene kon, wano mooragol e cudorgol kanne
e conci dimi. 4 Kono yo nari mon kin wonu ko marii ka bernde, hara
ko nari halal ki bonataa, ki jikku newiido deeyudo. Ko dun buri
hittude yeeso Yehowaa. 5 Ko nii rewbe baawo doo laabube,
tanyinornoobe Yehowaa ben, parornoo, be yankinanii moodibbe
mabbe ben, 6 wano Saarata non, on doftinoodo Ibraahiima,
wi'aynoodo mo koohoojo makko. Onon kadi on laatoto jiwbe
Saarata si on wadii ko moyyi, e baawo on jabude jiibireede kulol
WOO.

Tiituusa 2:1-5 An non yewtu ko yaadi e jannde sellunde nden kon, 2
wi'aa mawbe ben, yo be wonu waawube hoore mabbe, teddintoobe,
hara wonaa ubbitoobe, kono hara ko tabitube e gomdinal ngal e
nder giggol e nanpaare. 3 Yo woniran non kadi yummiraabe ben,
hara jikku mabbe on ko moyyo, hara be wonaali po'oobe, maa
yaroobe, be wona e jannugol ko moyyi, 4 hara be waajoto sukaabe
rewbe ben yidugol moodibbe mabbe ben e bibbe mabbe ben. 5
Hara ko e nder faamu be nawri ngurndan mabbe dan no laabiri, e
no be wonira jom-suuduube moyyube, e no be yankinorana
moodibbe mabbe ben, dun haray daaluyee Yehowaa on
hoynetaake.

1 Korenti 11:5-7,10 Ko wano non kadi, kala debbo wondo toraade
Yehowaa maa haalude ko Yehowaa longini dun, hara o taaraa,
haray o yawike hoore makko. Haray no wa'i wa si tawii kanko debbo
on himo fembii. 6 Ko fii, si debbo taaraa, haray yo o tayu sukundu
makko ndun. Ko fii, si no hersinanii debbo ka sukundu makko ndun
tayee, maa o femboo, haray yo o tiggo. 7 Kono duhiido haanaa ka
hippoo, ko fii ko o mbaadi e darja Yehowaa, debbo non ko darja
gorko. 10

Misal 12:4; 14:1; 19:13; 21:9,19; 25:24; & 27:15,16 - contentious &
angry Rewbe

Misal 31:10-31 - The Virtuous Rewbe

